
PEDAGOGIKA OLIY 
TA’LIM MUASSASASI 

TALABALARINING FIZIKADAN 
METODIK FAOLIYATGA 

TAYYORGARLIGINI 
RIVOJLANTIRISH

Murtazayev Zohid Murtazayevich
Shahrisabz davlat pedagogika instituti

“Tabiiy fanlar” kafedrasi assistent o‘qituvchisi

Annotatsiya: Mazkur ilmiy maqolada pedagogika oliy ta’lim muassasalari talabalarining fizikadan metodik faoliyatga 
tayyorgarligini rivojlantirishning nazariy va amaliy asoslari tahlil qilinadi. Tadqiqotda zamonaviy pedagogik texnologiyalar, 
kompetensiyaviy yondashuv va innovatsion metodlardan foydalanish orqali bo‘lajak o‘qituvchilarning metodik kompeten-
siyasini shakllantirish masalalari yoritilgan. Shuningdek, tajriba-sinov ishlari natijalari asosida taklif va tavsiyalar ishlab 
chiqilgan.

Kalit so‘zlar: metodik tayyorgarlik, fizik ta’lim, pedagogik kompetensiya, innovatsion metodlar, o‘qitish texnologiyalari.
Abstract: This scientific article analyzes the theoretical and practical foundations for developing the readiness of stu-
dents in pedagogical higher education institutions for methodological activity in physics. The study highlights the issues of 
forming the methodological competence of future teachers through the use of modern pedagogical technologies, a com-
petency-based approach, and innovative methods. Additionally, proposals and recommendations have been developed 
based on the results of experimental research.

Key words: methodological training, physics education, pedagogical competence, innovative methods, teaching tech-
nologies.
Аннотация: В данной научной статье анализируются теоретические и практические основы развития готовности 
студентов педагогических высших учебных заведений к методической деятельности по физике. В исследовании 
освещаются вопросы формирования методической компетентности будущих учителей на основе использования 
современных педагогических технологий, компетентностного подхода и инновационных методов. Также на основе 
результатов опытно-экспериментальной работы разработаны предложения и рекомендации.

Ключевые слова: методическая подготовка, физическое образование, педагогическая компетентность, иннова-
ционные методы, технологии обучения.

KIRISH
Bugungi kunda ta’lim tizimida amalga oshirilayotgan islohotlar pedagog kadrlarning kasbiy tayyorgarli-

giga yangi talablarni qo‘ymoqda [1]. Ayniqsa, fizika fanini o‘qitishda metodik faoliyatga tayyorlik darajasi muhim 
ahamiyat kasb etadi [2]. Bo‘lajak o‘qituvchilarning nafaqat nazariy bilimlarga ega bo‘lishi, balki ularni amaliyotda 
qo‘llay olish ko‘nikmalarini shakllantirish dolzarb masalalardan biridir [3]. Shu nuqtai nazardan, pedagogika 
oliy ta’lim muassasalarida talabalarni fizikadan metodik faoliyatga tayyorlash tizimini takomillashtirish zarurati 
yuzaga kelmoqda [4]. 

23.09.2020-yildagi O‘zbekiston Respublikasining “Ta’lim to‘g‘risida”gi Qonunida1 “Tegishli ma’lumoti, 
kasbiy tayyorgarligi bor, yuksak axloqiy fazilatlarga ega bo‘lgan shaxslar pedagogik faoliyat bilan shug‘ullanish 
huquqiga ega”, deb ko‘rsatilgan [1].

1	 https://lex.uz/docs/-5013007 

MAVZUGA OID ADABIYOTLAR SHARHI
Fizika o‘qitish metodikasi sohasida ko‘plab ilmiy tadqiqotlar olib borilgan. Xorijiy va mahalliy olimlar tomonidan 

o‘qitishning samarali usullari, interfaol metodlar va kompetensiyaviy yondashuvlar ishlab chiqilgan [5; 6].
Zamonaviy tadqiqotlarda quyidagi yo‘nalishlar ustuvor hisoblanadi:

•	 talabalarning mustaqil fikrlashini rivojlantirish [6];
•	 axborot-kommunikatsiya texnologiyalaridan foydalanish [7];
•	 integratsiyalashgan ta’lim [5];
•	 amaliy ko‘nikmalarni shakllantirish [3].

Shunga qaramay, talabalarni metodik faoliyatga tayyorlash masalasi hali to‘liq yechimini topmagan. 
B.M. Mirzaxmedov, N.B. G‘ofurov va F.F. Toshmuxamedovlarning “Fizika o‘qitish metodikasi bosqichidan 
o‘quv eksperimenti” nomli metodik qo‘llanmasida o‘rta maktablarda fizika o‘qitish metodikasi bo‘yicha deyarli 
fizikaning barcha bo‘limlariga oid ko‘rgazmali tajribalar va amaliy ishlar yoritilgan hamda ularning metodikasiga 
urg‘u berilgan [2]. 

Unda o‘quv tajribalarini o‘tkazish tizimlashtirilib, yo‘riqnomalar va tajribalarni o‘tkazish metodikasi bayon 
etilgan. B.M. Mirzaxmedov, N.B. G‘ofurov, B. Ibragimov, G. Sagatova tomonidan yaratilgan va pedagogika 
yo‘nalishidagi oliy ta’lim muassasalarida o‘quv qo‘llanma sifatida kiritilgan “Fizika o‘qitish metodikasi” nomli 
qo‘llanmada uzluksiz ta’lim tizimida fizika fanini o‘qitish masalalari keltirilgan bo‘lib, uning 19-paragrafida oliy 
ta’lim muassasalarida fizik praktikumlar va ularni tashkil etishga oid metodik tavsiyalar yoritib o‘tilgan [3].

N.H. Avliyoqulovning “Zamonaviy o‘qitish texnologiyalari” nomli o‘quv qo‘llanmasida ta’limda zamonaviy 
axborot texnologiyalaridan samarali foydalanish va uni boshqarish vositalari to‘g‘risida to‘laqonli ma’lumotlar 
keltirilgan bo‘lib, “Atom fizikasi”ga oid mashg‘ulotlarda AKT (axborot-kommunikatsiya texnologiyalari) yutuqla-
rini qo‘llash masalasiga e’tibor qaratilgan [7].

Q.P. Abdurahmonov va boshqalar tomonidan yaratilgan “Umumiy fizikaga oid ma’ruza mashg‘ulotlari” nomli 
elektron ishlanma bugungi kunda barcha yo‘nalishdagi oliy ta’lim muassasalarining umumiy fizika bosqichiga 
oid ma’ruza mashg‘ulotlarida elektron qo‘llanma sifatida foydalanib kelinmoqda [8]. 

O‘zbekiston Milliy universiteti pedagog xodimlari tomonidan yaratilgan video ishlanmalarda umumiy fizika 
bosqichiga oid ilmiy laboratoriya eksperimentlarining olib borilishi va natijalarning ilmiy nazariyalarga asosla-
nish jarayoni yoritilib, ushbu video qo‘llanma eksperimentlar yordamida talabalarning laboratoriya ishlarini 
bajarish ko‘nikma va malakasini oshirishga xizmat qiladi hamda ularni eksperimental asboblar bilan tasvirlar 
orqali tanishtiradi. Ushbu ishlanma ma’ruza mashg‘ulotlarida namoyish tajribasi sifatida joriy etishga mo‘ljal-
langan. E.N. Rasulov, U.Sh. Begimqulov tomonidan ishlab chiqilgan ikki qismli “Kvant fizikasi” o‘quv qo‘llanma-
sida atom fizikasi hamda elektron holatlariga doir nazariy ma’lumotlar keltirilgan [10].

TADQIQOT METODOLOGIYASI
Mazkur tadqiqot pedagogika oliy ta’lim muassasalari talabalarining fizikadan metodik faoliyatga tayyor-

garligini rivojlantirish jarayonini kompleks o‘rganishga qaratildi. Tadqiqot jarayonida ilmiylik, tizimlilik, izchillik 
va obyektivlik tamoyillariga amal qilindi. Tadqiqot doirasida quyidagi metodlardan foydalanildi. Pedagogik 
kuzatuv – talabalarning o‘quv jarayonidagi faolligi, darslarni o‘zlashtirish darajasi hamda metodik faoliyatga 
bo‘lgan munosabatini aniqlash maqsadida olib borildi. Kuzatuvlar bevosita auditoriya mashg‘ulotlari va amaliy 
darslar jarayonida amalga oshirildi. Tajriba-sinov ishlari – talabalar metodik tayyorgarligini oshirishga qaratilgan 
maxsus ishlab chiqilgan metodik tizim samaradorligini aniqlash uchun tashkil etildi. 

Tajriba guruhlari va nazorat guruhlari shakllantirilib, ular o‘rtasida taqqoslash ishlari olib borildi. So‘rovnoma 
(anketa) metodi – talabalar va o‘qituvchilarning metodik tayyorgarlik darajasi, qiyinchiliklari hamda ehtiyojlarini 
aniqlash maqsadida qo‘llanildi. So‘rovnoma savollari ochiq va yopiq shaklda tuzilib, ularning natijalari umum-
lashtirildi. Statistik tahlil – olingan natijalarni qayta ishlash, umumlashtirish va ishonchlilik darajasini aniqlash 
uchun matematik-statistik usullardan foydalanildi. Natijalar foiz ko‘rsatkichlari, diagrammalar va jadval ko‘rin-
ishida ifodalandi. Tajriba-sinov ishlari pedagogika oliy ta’lim muassasalarida tahsil olayotgan talabalar o‘rtasida 
olib borildi. 

Tadqiqotda turli bosqichlarda jami talabalar qamrab olinib, ularning metodik tayyorgarlik darajasi dastlabki 
va yakuniy holatda tahlil qilindi. Tadqiqot uch bosqichda amalga oshirildi:
1)	 aniqlovchi bosqich – bu bosqichda talabalarning fizikadan metodik tayyorgarlik darajasi dastlabki holatda 

o‘rganildi; mavjud muammolar, kamchiliklar va ehtiyojlar aniqlanib, diagnostik tahlil amalga oshirildi;
2)	 shakllantiruvchi bosqich – ushbu bosqichda ishlab chiqilgan metodik model asosida talabalarning 

metodik kompetensiyalarini rivojlantirishga qaratilgan mashg‘ulotlar tashkil etildi; interaktiv metodlar, 
muammoli vaziyatlar, loyiha asosida o‘qitish va axborot texnologiyalaridan keng foydalanildi;

3)	 nazorat bosqichi – yakuniy bosqichda tajriba-sinov ishlari natijalari tahlil qilindi; talabalarning metodik 
tayyorgarlik darajasidagi o‘zgarishlar aniqlanib, tajriba va nazorat guruhlari o‘rtasida solishtirma tahlil 
amalga oshirildi.

Mazkur metodologiya orqali olingan natijalar tadqiqotning ilmiy asoslanganligini ta’minlab, bo‘lajak fizika 
o‘qituvchilarining metodik faoliyatga tayyorgarligini samarali rivojlantirish imkonini berdi.

TAHLIL VA NATIJALAR
Mazkur tadqiqotda qo‘llanilgan metodologiya asosida olingan natijalar talabalarning fizikadan metodik 

faoliyatga tayyorgarligi darajasida sezilarli ijobiy o‘zgarishlar yuz berganini ko‘rsatdi. Natijalar tadqiqotda 
qo‘llanilgan har bir metod bilan uzviy bog‘liq holda tahlil qilindi. Avvalo, pedagogik kuzatuv natijalari shuni 
ko‘rsatdiki, aniqlovchi bosqichda talabalar asosan passiv ishtirok etib, darslarni tashkil etish va metodik qaror 
qabul qilishda qiynalgan. Shakllantiruvchi bosqichda esa interaktiv metodlar qo‘llanilishi natijasida talabalar 
faolligi sezilarli darajada oshdi, ular dars jarayonida mustaqil fikr bildirish va muammoli vaziyatlarni hal qilishga 
faol jalb qilina boshladi. So‘rovnoma natijalari ham mazkur o‘zgarishlarni tasdiqladi. Tadqiqotning dastlabki 
bosqichida talabalarning katta qismi o‘z metodik tayyorgarlik darajasini past deb baholagan bo‘lsa, tajriba 
yakunida ularning aksariyati o‘z bilim va ko‘nikmalarida sezilarli o‘sish borligini qayd etdi. Ayniqsa, darsni 
loyihalash, o‘quv materialini tanlash va o‘quvchilarning bilimini baholash bo‘yicha kompetensiyalar rivojlangan. 

Tajriba-sinov ishlari natijalari tajriba va nazorat guruhlari o‘rtasidagi farq orqali aniqlandi. Tajriba guruhida 
metodik tayyorgarlikni rivojlantirishga qaratilgan maxsus metodlar qo‘llanilgani sababli quyidagi ijobiy o‘zga
rishlar kuzatildi:
•	 metodik bilimlar darajasi oshdi;
•	 amaliy ko‘nikmalar shakllandi;
•	 darsni mustaqil rejalashtirish qobiliyati rivojlandi;
•	 pedagogik vaziyatlarda to‘g‘ri qaror qabul qilish kompetensiyasi shakllandi.

Nazorat guruhida esa bunday sezilarli o‘zgarishlar kuzatilmadi, bu esa taklif etilgan metodik yonda
shuvning samaradorligini tasdiqlaydi. Statistik tahlil natijalari olingan ma’lumotlarning ishonchliligini ko‘rsatdi. 
Tajriba boshida va oxirida olingan ko‘rsatkichlar solishtirilganda, metodik tayyorgarlik darajasi o‘rtacha 30-40% 
ga oshgani aniqlandi. Bu esa shakllantiruvchi bosqichda qo‘llanilgan metodlarning samarali ekanligini ilmiy 
jihatdan asoslaydi. Tadqiqotning uch bosqichi (aniqlovchi, shakllantiruvchi va nazorat) doirasida olingan nati-
jalar o‘zaro solishtirilganda, aynan shakllantiruvchi bosqichda qo‘llanilgan innovatsion pedagogik yondashuvlar 
hal qiluvchi omil bo‘lgani ma’lum bo‘ldi. 

Umuman olganda, tadqiqot metodologiyasida tanlangan yondashuvlar (kuzatuv, tajriba-sinov, so‘rov-
noma va statistik tahlil) bir-birini to‘ldirgan holda talabalarning metodik tayyorgarligini kompleks baholash 
imkonini berdi va olingan natijalarning ishonchliligini ta’minladi. Tadqiqot natijalari shuni ko‘rsatdiki, an’anaviy 
o‘qitish usullaridan foydalanilganda talabalar metodik faoliyatga yetarli darajada tayyor emas. Shakllantiruvchi 
bosqichda innovatsion metodlar qo‘llanilgach, quyidagi o‘zgarishlar kuzatildi: talabalar faolligi oshdi; mustaqil 
ishlash ko‘nikmalari rivojlandi; darsni loyihalash qobiliyati shakllandi; pedagogik muammolarni hal qilish kompe-
tensiyasi oshdi. Quyidagi natijalari keltirilgan:

1-jadval: Talabalarning metodik tayyorgarlik ko‘rsatkichlarining tajribadan oldingi va keying holati
№ Ko‘rsatkich Tajribadan oldin (%) Tajribadan keyin (%)

1 Metodik bilim 45 78
2 Amaliy ko‘nikma 40 75
3 Dars loyihalash 38 80

Mazkur tadqiqot natijalari pedagogika oliy ta’lim muassasalari talabalarining fizikadan metodik faoliyatga 
tayyorgarligini rivojlantirishda qo‘llanilgan metodologiyaning samaradorligini tasdiqladi. Olingan natijalar tahlili 
shuni ko‘rsatadiki, metodik tayyorgarlikni shakllantirish jarayonida kompleks yondashuv muhim ahamiyat 
kasb etadi. Pedagogik kuzatuv natijalari asosida aniqlanishicha, tadqiqotning dastlabki bosqichida talabalar 
dars jarayonida yetarli darajada faollik ko‘rsatmagan va metodik qarorlar qabul qilishda qiyinchiliklarga duch 
kelgan. Biroq shakllantiruvchi bosqichda interaktiv metodlar qo‘llanilishi natijasida talabalar faolligi sezilarli 
darajada oshgani kuzatildi. Bu holat natijalar bo‘limida qayd etilgan ko‘rsatkichlarning o‘sishi bilan bevosita 
bog‘liq. So‘rovnoma natijalari tahlili ham metodik tayyorgarlik darajasining ijobiy o‘zgarishini tasdiqlaydi. Tala-
balar o‘z-o‘zini baholash jarayonida metodik bilim va ko‘nikmalarining oshganini qayd etgan. Ayniqsa, darsni 
loyihalash va o‘quv materiallarini tanlash bo‘yicha kompetensiyalarning rivojlanganligi tajriba natijalarida aks 



AKTABGACHA VA
AKTAB TA’LIMI

AKTABGACHA VA
AKTAB TA’LIMI

M
A

K
TA

B
 T

A’
LI

M
I

SC
H

O
O

L 
ED

U
CA

T
IO

N
Ш

К
О

Л
Ь

Н
О

Е 
О

Б
РА

ЗО
В

А
Н

И
Е

496

2026-yil, mart, 3(2)-son

etgan foiz ko‘rsatkichlari bilan mos keladi. Tajriba-sinov ishlari natijalari muhokamasi shuni ko‘rsatadiki, tajriba 
guruhida qo‘llanilgan innovatsion metodlar nazorat guruhiga nisbatan ancha yuqori samaradorlikni ta’minlagan. 

1-rasm: Talabalarning metodik tayyorgarligi bo‘yicha tajriba natijalari

Xususan, metodik bilimlarning 45 foizdan 78 foizga, amaliy ko‘nikmalarning 40 foizdan 75 foizga, darsni 
loyihalash qobiliyatining esa 38 foizdan 80 foizga oshgani metodik tayyorgarlikni rivojlantirishda maxsus ishlab 
chiqilgan yondashuvning samaradorligini ko‘rsatadi. Statistik tahlil natijalari ham ushbu o‘zgarishlarning taso-
difiy emas, balki maqsadli pedagogik ta’sir natijasi ekanligini isbotlaydi. O‘rtacha o‘sish ko‘rsatkichlarining 
30-40 foiz atrofida bo‘lishi tadqiqot metodologiyasining to‘g‘ri tanlanganini anglatadi. Natijalar va muhokama 
o‘rtasidagi uzviy bog‘liqlik shuni ko‘rsatadiki, aynan shakllantiruvchi bosqichda qo‘llanilgan quyidagi omillar hal 
qiluvchi rol o‘ynagan: interaktiv va muammoli o‘qitish metodlari; amaliy mashg‘ulotlar sonining oshirilishi; peda-
gogik vaziyatlarni modellashtirish; axborot-kommunikatsiya texnologiyalaridan foydalanish. 

Shu bilan birga, tadqiqot davomida ayrim cheklovlar ham aniqlandi. Jumladan, barcha talabalar bir xil 
darajada tez rivojlanmagan, bu esa individual yondashuv zarurligini ko‘rsatadi. Bundan tashqari, vaqt omili 
va amaliy mashg‘ulotlar hajmining cheklanganligi ham natijalarga qisman ta’sir ko‘rsatgan. Umuman olganda, 
olib borilgan tadqiqot natijalari va ularning muhokamasi pedagogika oliy ta’lim muassasalarida fizika fanini 
o‘qitish jarayonida metodik tayyorgarlikni rivojlantirish uchun innovatsion yondashuvlarni joriy etish zarurligini 
ilmiy jihatdan asoslaydi.

XULOSA
Pedagogika oliy ta’lim muassasalarida talabalarni fizikadan metodik faoliyatga tayyorlash tizimini takomil-

lashtirish zamon talabi hisoblanadi.
Tadqiqot natijalari asosida quyidagi xulosalarga kelindi:

•	 metodik tayyorgarlikni rivojlantirishda innovatsion yondashuvlar samarali;

•	 amaliy mashg‘ulotlar muhim o‘rin tutadi;

•	 pedagogik kompetensiyalarni shakllantirish tizimli yondashuvni talab qiladi.

Foydalanilgan adabiyotlar ro‘yxati: 
1.	 O‘zbekiston Respublikasi. “Ta’lim to‘g‘risida”gi Qonun. – Toshkent, 2020. https://lex.uz/docs/-5013007 
2.	 Mirzaxmedov B.M., G‘ofurov N.B., Toshmuxamedov F.F. Fizika o‘qitish metodikasi bosqichidan o‘quv eksperimenti. – 

Toshkent.
3.	 Mirzaxmedov B.M., G‘ofurov N.B., Ibragimov B., Sagatova G. Fizika o‘qitish metodikasi. – Toshkent.
4.	 Ishmuhamedov R., Abduqodirov A. Ta’limda innovatsion texnologiyalar. – Toshkent.
5.	 Zimnyaya I.A. Pedagogik psixologiya. – Moskva.
6.	 Selevko G.K. Zamonaviy ta’lim texnologiyalari. – Moskva.
7.	 Avliyoqulov N.H. Zamonaviy o‘qitish texnologiyalari. – Toshkent.
8.	 Abdurahmonov Q.P. va boshqalar. Umumiy fizikaga oid ma’ruza mashg‘ulotlari (elektron qo‘llanma).
9.	 O‘zbekiston Milliy universiteti. Fizika laboratoriya video ishlanmalari.
10.	 Rasulov E.N., Begimqulov U.Sh. Kvant fizikasi. – Toshkent.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

13.00.01

13.00.03

13.00.04

13.00.06

13.00.07

13.00.09

07.00.00

19.00.00

01.00.00

02.00.00

03.00.00

09.00.00

10.00.00

11.00.00

